
Seduta tas-27 ta' Ottubru, 2006

Citazzjoni Numru. 1753/2001/1

Simon u Ruth konjugi Chetcuti
Versus
Farcat Limited, Joseph Muscat u d-Direttur tat-Toroq

F'din il-kawza l-atturi gqeghdin ifittxu ghad-danni wara i
saritilhom hsara fil-proprjeta taghhom minhabba xoghlijiet
maghmula mill-konvenuti.

I¢-Citazzjoni tghid illi l-atturi huma  s-sidien ta’ |-
istabbiliment ta’ I-ikel li jgib I-isem Roots, fi Trig Elia
Zammit, San Giljan, bis-sotterran mieghu. Is-socjeta
konvenuta Farcat Limited, fug ordni tal-konvenut Direttur
tat-Toroq, matul I-ahhar xhur ta’ 1-1999, u wkoll bejn I-24 u
t-30 ta’ Novembru ta’ dik is-sena, haffret gandott fi Triq
Elia Zammit, ukoll quddiem I-istabbiliment ta’ [-atturi.
Waqt li kien ghaddej dan ix-xoghol bejn |-24 u t-30 ta’
Novembru 1999, thalla gandott mikxuf ghal Zmien twil, bla
ma ttiendu I-prekawzjonijiet i trid il-ligi biex tithares il-

proprjeta, ukoll dik ta’ I-atturi, fil-kkaz ta’ maltemp jew xi
perikolu iehor.

Gara illi bejn 1-24 u t-30 ta’ Novembru 1999 ghamel
maltemp, b’hafna xita, u I-gandott, li kien ghadu mikxuf u
bla ebda zbokk ghad-drenagg, imtela u far bl-ilma, li skula
fis-sotterran tal-proprjeta ta’ l-atturi. Minhabba fhekk
saret hsara ta’ sitt elef u tmienja u ghoxrin lira u hamsin
¢centezmu (Lm6,028.50) fil-proprjeta ta’ I-atturi.

Fit-30 ta’ Novembru 1999 — wara li kienet saret il-hsara
— il-konvenuti hadu |-prekawzjonijiet mehtiega, kif iridu I-
ligi u s-sengha, u ghalhekk, ghalkemm wara regghet
ghamlet ix-xita, ma dahal ebda ilma fis-sotterran ta’ I-
atturi.

Ghal dawn ir-ragunijiet I-atturi jghidu illi I-konvenuti, jew
uhud minnhom, jahtu ghal hsara, izda ghalxejn sejhulhom,
ukoll bi protest gudizzjarju tad-19 ta’ Jannar 2000, biex
jersqu ghal-likwidazzjoni tad-danni, u ghalhekk [-atturi
fethu din il-kawza u qeghdin jitolbu illi I-qorti:

1. tghid illi I-konvenuti jahtu, jew tghid min minnhom
janti, ghad-danni kollha li garrbu I-atturi minhabba fin-
nuqggas tal-konvenuti li jiehdu I-prekawzjonijiet kollha
mehtiega;

2. tillikwida d-danni fis-somma ta’ sitt elef u tmienja u
ghoxrin lira u hamsin ¢entezmu (Lm6,028.50), jew somma
ohra aktar preciza; u

3. tikkundanna lill-konvenuti, jew lil dawk fosthom i
jahtu, ihallsu lill-atturi d-danni hekk likwidati, flimkien ma’ |-
imghax u l-ispejjez, fosthom dawk tal-protest gudizzjarju
tad-19 ta’ Jannar 2000.

[I-konvenuti Farcat Limited u Joseph Muscat ressqu I-
eccezzjoni illi -ewwel talba safejn maghmula kontriehom
ghandha tigi michuda ghax huma ma kinux jahtu ghall-
hsara; ghalhekk, it-tieni u t-tielet talbiet ukoll ghandhom
jigu michuda.

ll-konvenut Direttur tat-Toroq ressaqg dawn I-e¢¢ezzjonijiet:
1. hu ma jahtix ghad-danni ghax ma kellux x’jagsam
mat-twettiq tax-xoghlijiet fi Triq Elia Zammit, San Giljan;

2. hu qatt ma ta xi ordni biex jithaffer gandott f'dik it-
trig; u

3. it-talbiet ta’ I-atturi huma “infondati fil-fatt u fid-dritt”.
[I-fatti li wasslu ghal din il-kawza sehhew hekk.

Is-socjeta konvenuta Farcat Limited [‘Farcat’] kienet giet
imgabbda mill-Korporazzjoni Enemalta biex thaffer trinka
minn Pembroke sa Paceville. It-trinka kellha tghaddi minn
Trig Elia Zammit, fSan Gilan u ddur mal-kantuniera lejn
Trig Sant'/Andrija.  Haddiema tal-korporazzjoni kienu
geghdin ighidu lill-haddiema ta’ Farcat mnejn kellha
tghaddi t-trinka biex ma jintlaqtux cables u kanen mnejn
kienu ghaddejjin is-servizzi minn taht |-art. It-trinka kienet
fonda tliet piedi u wiesa’ pied u nofs. Fi Trig Elia Zammit
quddiem l-istabbiliment ta’ l-atturi t-trinka kienet xi sitt
piedi | barra mill-bankina u, kif daret mal-kantuniera ghal
Trig Sant’Andrija, kienet xi erba’ piedi 'l barra mill-bankina.
It-thaffir sar b’makna bil-katina li taqta’ ghad-dritt 'l isfel,
izda mal-kantuniera, billi tant |-art kienu ghaddejjin xi
servizzi, it-thaffir sar b’jack hammer bl-idejn sakemm
inqabzu s-servizzi.

Dakinhar ta’ I-in¢ident meta I-atturi marru jifthu |-
istabbiliment taghhom filghaxija sabu li kien dahal hafna
iima fil-kantina, fejn kellhom il-hwejjeg elenkati fid-
dokument Ii jinsab foll. 9 et seq. tal-pro¢ess, u dawn il-
hwejjeg bl-ilma ngerdu.

L-atturi geghdin ighidu illi I-lma dahal ghax skula mill-
gandott li thalla mikxuf. Farcat u I|-konvenut Joseph
Muscat, li huwa direttur, ighidu illi I-ilma dahal minn gol-fili

tal-madum ta’ I-art, u mhux mill-hajt li jaghmel mat-triq fejn
sar it-thaffir, ghax dak il-hajt kien niexef. Dawn il-

konvenuti jghidu wkoll illi fil-kantina ma kienx hemm il-
hwejjeg kollha msemmija mill-atturi.
[l-qorti tibda biex tghid illi I-konvenut Direttur tat-Toroq

kien imharrek hazin ghax, kif ighid fl-ewwel ecéezzjoni
tieghu, ma kellu xjagsam xejn max-xoghlijiet, li kienet
ridithom il-Korporazzjoni Enemalta u mhux id-Direttur tat-
Toroq.

ll-qorti ghalhekk tehles lid-Direttur tat-Toroq mill-harsien
tal-gudizzju.

Nghaddu issa biex naraw ta’ min kienet il-htija ghall-hsara.
[l-gorti ma tifhimx kif il-konvenut Muscat seta’ ra I-hajt
niexef. Ukoll jekk, kif ighid hu, I-lma dahal minn bejn il-
madum ta’ |-art, meta jmiss mal-hajt il-hajt kien jixxarrab.
Min-naha l-ohra, jekk I-ilma dahal mill-hajt, ladarba I-hajt
kien tant il-livell tat-trig, I-ilma kien jibga’ joghla sal-livell
mnejn beda diehel, u ghalhekk it-tixrib minhabba d-dhul

ta’ l-ilma kien jitghatta bit-tixrib ta’ I-ilma |i beda jimla I-
kantina, b’mod illi I-hitan, sal-livell tal-penetrazzjoni, kienu
jixxarbu kollha I-istess.

Ghalhekk, il-fatt illi I-konvenut ma rax tixrib mal-hajt li
jaghmel mat-triq fejn sar it-thaffir aktar milli mal-hitan I-
ohra ma jfisser xejn.

L-atturi saru jafu li danlilhom I-ilma fis-7.00 p.m. u il
Muscat qalulu |-ghada, meta dan mar fuq il-lant tax-
xoghol. L-ilma kienu ga nehhewh l-atturi b’pompa, u kien
ghalhekk illi I-konvenut ra biss sitt pulzieri ilma. Muscat
ighid izda illi ra I-ilma diehel minn gol-fili tal-madum ta’ |-
art. 1l-qorti ma tarax kif seta’ jara dan I-ilma diehel minn
gol-fili jekk dawn kienu taht sitt pulzieri ilma u I-ilma, kif
jidher mir-ritratti esebiti mill-atturi, kien mahmug u ma
jhallikx tara x’hemm tahtu.

Mill-fatt illi I-ilma dahal meta ghamlet ix-xita wara li thaffret
it-trinka u thalliet mikxufa, u ma dahalx f'okkazjonijiet ohra,
il-qorti temmen illi t-thaffir tat-trinka x’aktarx kien ir-raguni
ghala dahal I-ilma. It-thaffir tat-trinka nehha s-saff tal-wi¢c
tat-trig li ma jhallix li jghaddi ilma, u ghalhekk dan I-ilma
ngabar fit-trinka, ghadda mix-xquq bejn il-blat, li jidhru fir-
ritratt numru 8 li jinsab fol. 32 tal-process, u baga’ diehel
fil-kantina. Ghall-ghanijiet tal-pro¢eduri tallum, ma
jaghmilx differenza jekk ghaddiex mill-hajt jew mill-art —
dan jiddependi fuq kif kienu x-xquq fil-blat, izda r-raguni
ghala dahal l-ilma fkull kaz jibqga’ t-thaffir tat-trinka i
thalliet mikxufa.

Fil-fehma tal-qorti kien prevedibbli illi, jekk jitnehha |-wi¢¢
tat-trig u ma jsir xejn biex Il-ilma ma jidholx fit-trinka, u t-
trinka ma kellhiex gnub u qigh li ma jghaddix ilma
minnhom, dan l-ilma sejjer jiskula X'imkien. Sakemm it-
trinka ma tintradamx dakinhar stess illi tithaffer, ikun
hemm perikolu li ssir hsara bil-penetrazzjoni ta’ ilma.

Li kellu jigri hu illi I-progett ikun mahsub b’'mod illi dakinhar
stess illi tithaffer it-trinka jitgieghed dak Ili ghandu
jitgieghed fiha u terga’ tintghatta, u mhux tithalla granet
shah mikxufa. Jekk, ghal ragunijiet teknici, il-cable li kellu
jitgieghed fit-trinka kellu jitgieghed fmedda wahda, mela
min kien responsabbli ghall-progett kellu jara jew li jkun
hemm haddiema u ingenji bizzejjed biex it-tul kollu
mehtieg jithaffer, u I-cable kollu jitgieghed, f'gurnata

wahda, jew inkella |-parti tat-trinka li tibga’ mikxufa tkun
impermeabilizzata.

Din hija r-responsabbilta ta’ min gieghed imexxi |-progett
kollu, u li ghalhekk ghandu jiehu hsieb il-ko-ordinazzjoni
tad-diversi fazijiet tial-progett, u mhux ta’ min, bhall-
konvenuti Farcat u Muscat, tgabbdu biss biex ihaffru t-
trinek.

Dan izda jfisser illi Farcat u Muscat huma mehlusa minn
kull htija?

[I-konvenuti kienu jafu illi kienet il-Korporazzjoni Enemalta
li gabbdithom jaghmlu dan ix-xoghol u ghalhekk kienu
jafu, jew kien imisshom ikunu jafu, illi, ghar-ragunijiet
teknici li fissirhom ix-xhud Joseph Chircop fis-seduta tal-
10 ta’ Novembru 2004', it-trinka ma setghetx tintradam
dakinhar li thaffret. Ghalhekk, ladarba kienu jafu illi t-
trinka sejra taghmel xi jiem mikxufa, kien imisshom
ghamlu dak li hu mehtieg biex jippermeabilizzawha, aktar
u aktar meta x-xoghol kien gieghed isir fl-istagun tax-xita.
Naturalment, dan jiswa |-flus, izda kien imisshom hasbu
ghal dawn I-ispejjez ukoll meta ghamlu l-offerta ghax-
xoghol. ll-prijorita ma ghandhiex tkun biss li jaghmlu -
orhos offerta biex jirbhu t-tender izda li x-xoghol jaghmluh
sew, kif ghandu jkun u bla hsara ghal terzi.

ll-qorti ghalhekk issib illi kien hemm nuqgqas ukoll ta’ min
ghamel ix-xoghol tat-thaffir tat-trinka.

Tassew illi I|-kuntrattur imgabbad mill-Korporazzjoni
Enemalta kien Farcat, mhux il-konvenut Muscat, izda din
il-kawza tallum ma hijiex mibnija fuq relazzjonijiet
kuntrattwali. ll-hsara ghamilha min fizikament ghamel ix-
xoghlijiet u ma ghamilhomx sew, u ghalhekk il-konvenut
Muscat ghandu jwiegeb flimkien mal-kuntrattur Farcat.

Billi izda hemm terzi, li kienu responsabbli ghat-tmexxija u
I-ko-ordinazzjoni tal-progett kollu, li wkoll jahtu, il-htija ma
tagax fuq il-konvenuti wehedhom, li ghalhekk ghandhom
jaghmlu tajjeb ghal nofs id-danni billi ghandhom nofs il-
htija.

Nghaddu issa ghal-likwidazzjoni tad-danni.

L-atturi ipprezentaw lista tal-hwejjeg [|i jghidu i
ngerdulhom bi stima ta’ kemm jiswew. ll-qorti izda taqgbel
mal-konvenuti illi din ma kinitx |-ahjar xhieda li setghu

! Foll. 143 et seq.

ressqu l-atturi. L-atturi jmexxu negozju u ghaldagstant
kont tistenna li jzommu kotba li juru kemm nefqu fuq I-
apparat li juzaw fin-negozju u |-provvisti li jkollhom. Dawn
il-kotba kienu jkunu prova tajba tant I-art. 22 tal-Kodici tal-
Kummer¢ izda l-atturi ma ipprodu¢ewhomx.

Ghaldagstant, il-gorti hija tal-fehma illi ghandha taghmel
stima arbitrio boni viri wara li tqis mhux biss dak li xehdu -
atturi izda wkoll dak li qalu I-konvenut Muscat u x-xhud
Charlo Vella. Wara li gieset dan kollu, u gieset ukoll illi I-
apparat ma kienx gdid, il-qorti arbitrio boni viri tillikwida d-
danni fis-somma ta’ tlitt elef lira (Lm3,000), u ghalhekk il-
konvenuti ghandhom jaghmlu tajjeb ghal elf u hames mitt
lira (Lm1,500), li jigi n-nofs.

Ghal dawn ir-ragunijiet il-qorti, wara li tehles lill-konvenut
Direttur tax-Xoghlijiet mill-harsien tal-gudizzju, tghid illi I-
konvenuti Farcat Limited u Joseph Mifsud ghandhom nofs
il-htija ghall-hsara, tillikwida d-danni fis-somma ta’ tlitt elef
lira (Lm3,000) b’kollox u ghalhekk fis-somma ta’ elf u
hames mitt lira (Lm1,500) ghas-sehem li ghalih ghandhom
jaghmlu tajjeb il-konvenuti, u tikkundanna lill-konvenuti
Farcat Limited u Joseph Mifsud ihallsu lill-atturi s-somma
ta’ elf u hames mitt lira (Lm1,500), jew seba’ mija u
hamsin lira (Lm750) kull wiehed, flimkien ma’ I-imghaxijiet
mitluba fic-Citazzjoni.

L-ispejjez tad-Direttur tax-Xoghlijiet ihallsuhom I-atturi; I-
ispejjez I-ohrajn kollha jhallsuhom il-konvenuti Farcat
Limited u Joseph Mifsud.

< Sentenza Finali >

